
СЭЛЭНГЭ АЙМГИЙН
ЗҮҮНБҮРЭН СУМ

Арвин цагаан эрүүл энхийн Бадамлянхуа цэцэгт  суурилсан төгсгөлгүй үргэлжлэх тариан түрүүгээр хөвөөлж Сэлэнгэ хатан мөрөн, Орхон голоо дээдлэн хурдан удмын адуун сүргийн хийморио бэлэгдэн давхиж буй хар дэлтэй хул шаргал морийг төв хэсэгт байрлуулна. Бэлэгдлийн доод хэсэгт Ноён сарьдаг ууландаа сүслэн мөнх тэнгэрийн хүчин дор мандан бадрах нар, сар, галыг оройд нь байрлуулна. Зүүнбүрэн сумын бэлэгдлийг Засаг даргын Тамгын газрын хурлын танхимд төрийн сүлдний зүүн хажууд байрлуулах ба хуралдааны бус цагт ИТХТэргүүлэгчдийн өрөөнд байршуулна.  
Орон нутгийн далбаа нь энх амгалан, эв нэгдлийг бэлэгдэн цагаан өнгөтэй байна. Далбааны 3 хуваасны дунд хэсэгт урагш тэмүүлэн давхих хар голтой хул шаргал мориор хөгжин дэвших хийморио бэлгэдэн, далбааны ар хэсэгт мөнхөд бадрах нарны цацраг, урд дээд хэсэгт төрийн сүр хүчийг илтгэсэн шар өнгийн манжлагатай байна. Сумын далбааг сумын баяр наадмаар төв асарт, Засаг даргын Тамгын газарт хуралдааны танхимд, хуралдааны бус үед Засаг дарга ИТХ-ын дарга, төр, төсвийн байгууллагын дарга нарын өрөөнд байрлуулна. 
СУМЫН ТУГ

НЭГ: СУМЫН ЕРӨНХИЙ ТАНИЛЦУУЛГА

Сэлэнгэ аймгийн Зүүнбүрэн сум нь анх 1674 онд анх Түшээт хан аймгийн Шибутай Хатанбаатарын хошуу нэртэй байгуулагдсан бөгөөд Бүгд Найрамдах Монгол Улсын шинэ үндсэн хуулийн дагуу 1924 онд хийгдсэн орон нутгийн засаг захиргааны шинэчилсэн зохион байгуулалтаар татан буугдаж Богд хан уулын Зүүнбүрэн хан уулын хошуу хэмээх нэртэйгээр   байгуулагдсан түүхтэй. Жаргалант, Бэлчир, Мангирт гэсэн 3 багтай, нийт 120949 га талбай нутаг дэвсгэртэй.

Газар зүйн байршил

Сэлэнгэ аймгийн баруун хойд хэсэгт:
· Улаанбаатар хотоос 333 км
· Аймгийн төвөөс 49 км зайд байрладаг.
Өөрийн аймгийн Шаамар, Хушаат, Цагааннуур, Сүхбаатар, Дархан Уул аймгийн Орхон сумдтай хил залган оршино. 

1.1 БАЙГАЛЬ, ГАЗАР ЗҮЙН ОНЦЛОГ

Газар зүйн онцлог. Далайн төвшнээс дээш 1000-1500 м өргөгдсөн. Физик газарзүйн хувьд Хэнтийн захын уулсын мужид, геоморфологийн хувьд Орхон-Сэлэнгийн бэсрэг уулсын мужид багтдаг бөгөөд уртрагийн 1050531, өргөргийн 50041 градуст оршдог.
Сумын нутаг дэвсгэр нь уул, гүвээ, толгод бүхий тал хээр, мал аж ахуй болон газар тариалан эрхлэхэд тохиромжтой.

Цаг уурын нөхцөл.
Ч	ийглэгдүү сэрүүн зунтай, хахир хүйтэн өвөлтэй. Тус сумын нутаг өвөлдөө дунджаар -30 градус хүйтэн, зундаа дундажаар + 27 градус хүртэл халдаг.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                
· 1 дүгээр сарын дундаж температур-26.5С
· 7 дугаар сарын дундаж температур +21.3С
· жилийн дундаж салхины хурд 18 м/с хүрнэ
· жилийн хур тундасны нийлбэр 288.4 мм орчим

Газар нутаг 
Нийт газар нутгийн хэмжээ 120494 га.

	Зориулалт
	Хэмжээ
/га/ 
	Нийт талбайд эзлэх хувь 

	Хөдөө аж ахуйн газар
	100668
	83,6

	Ойн сан бүхий газар
	16266
	13.5

	Усан сан бүхий газар
	812
	0.7

	Тусгай хэрэгцээний газар
	1
	0.0

	Тосгон, суурингийн газар
	1740
	1.4

	Дэд бүтцийн газар
	1007
	0.8



Нийгмийн үйлчилгээний барилга, байгууламж
	1
	Сургууль
	хүүхэд
	403

	2
	Сургуулийн дотуур байр
	ор
	75

	3
	Цэцэрлэг
	ор
	150

	4
	Эмнэлэг /хэвтэж эмчлүүлэх/
	ор
	10

	6
	Спорт заал
	тоо 
	200

	7
	Биеийн тамирын талбай
	м2
	

	8
	Соёлын төв
	тоо
	1

	9
	Номын сан
	суудал
	20

	10
	Банк
	тоо
	2

	11
	Халуун ус
	тоо 
	1



Засаг даргын Тамгын газар
Монгол улсын шинэ үндсэн хууль 1992 онд батлагдан гарснаар засаг захиргааны нэгжид өөрчлөлт орж улмаар засаг захиргаа нутаг дэвсгэрийн нэгж түүний удирдлагын тухай хуулийн хүрээнд Сумын Ардын депутатын хурлын гүйцэтгэх захиргаа 1992 он 10 сарын 01-ны өдөр татан буугдсанаар Сумын засаг даргын Тамгын газар болсон. 
 Сумын засаг даргын Тамгын газар сумын нутаг дэвсгэрт төрийн үйлчилгээг жигд хүртээмжтэй нутгийн өөрөө удирдах ёсыг төрийн удирдлагатай хослуулах үндсэн дээр нутаг дэвсгэрийнхээ эдийн засаг, нийгмийн амьдралын асуудлыг бие даан зохион байгуулж үйл ажиллагаандаа ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах хуулийг дээдлэх чиг үүргийг хэрэгжүүлнэ. 
· Жаргалант 1 дүгээр багийн нутагт байршилтай.
· Тамгын газрын үндсэн 21 ажилчин, ИТХ-ын 2, 3 багийн Засаг дарга, аймгийн хэлтэс агентлагын  харьяалалтай 9, нийтдээ 35  ажиллагсадтай.
· 1987 онд ашиглалтанд орсон  тоосгон хийцтэй, зориулалтын бус барилга. 
· Инженерийн төвлөрсөн хангамж байхгүй. 2012 онд шинээр барилга баригдаж байгаа 2013 онд ашиглалтанд орно. 

Дотуур байр 
2010 онд ашиглалтанд орсон, тоосгон хийцтэй, төвийн халаалттай, бохироо зөөврийн машинаар соруулдаг.Дотроо номын сан, амралтын өрөө, эцэг эхийн уулзалтын өрөөтэй. 
· Бэлчир 2 дугаар багийн нутагт  байршилтай
· 2 багш, 4 ажиллагсадтай
· 75 хүүхдийн хүчин чадалтай, одоогоор 90 хүүхэд сууж байна. 

Сургууль:
Зүүнбүрэн сумын дунд сургууль нь Эрдэнэ Чин вангийн хошууны тамгын газрын мэйрэн түшмэл асан Бавуудорж, Гаваа зайсан, Бат-Очир залан нарын санаачилгаар 1921 оны 10-р сард Богд хаант Монгол Улсын Түшээт хан аймгийн Эрдэнэ чин вангийн хошууны Энэ вангийн хүрээний Тамгын хоолой орчимд тавигдсан Монгол Улсын анхны сургуулиудын нэг бөгөөд 1924 онд одоогийн Зүүнбүрэн сумын төвд нүүж иржээ.Тус сургуулийг анх одоогийн Зүүнбүрэн сумын төв Норовбанзадад нүүж ирэх үед 1921 оны ардын хувьсгалын партизан Бавуу мэйрэн, Гаваа зайран, Бат-Очир залан хэмээх багш нар байсан бөгөөд ердөө л 10 гаруйхан сурагчтай, зөвхөн зуны улиралд хичээллэдэг өвөрмөц зохион байгуулалттай сургууль байжээ. Монгол Улсын Засгийн Газрын 2002 оны 6 дугаар  сарын 18- ны өдрийн 151 тоот тогтоолоор тус сургууль нь Агаарын нисгэгч, Улсын баатар Д. Дэмбэрэлийн нэрэмжит сургууль болсон.
· Ерөнхий боловсролын 12 жилийн сургууль
· Бэлчир 2 дугаар багийн нутагт  байршилтай
· 350 хүүхдийн хүчин чадалтай, одоогоор 403 хүүхэд суралцаж байна
· 21 багш, 20 ажиллагсадтай
· 1973 онд ашиглалтанд орсон, тоосгон хийцтэй, чанар сайтай шинэ барилгатай  инженерийн бие даасан хангамжтай. 

Цэцэрлэг: 
Тус цэцэрлэг нь анх 1959 оны 11 дүгээр сарын 25-нд Зүүнбүрэн сангийн аж ахуйн хүүхдийн цэцэрлэг нэртэй 1 багш 25 хүүхэдтэй үйл ажиллагаагаа эхэлж анхны эрхлэгчээр Дагвадорж, багшаар нь Молом, туслах ажилтнаар Надмид, Нарангэрэл нар ажиллаж байв.
1986 онд ашиглалтанд орсон  тоосгон хийцтэй, нам даралтын зуухаар халаадаг, 2012 онд улсын төсвийн хөрөнгө оруулалтаар засвар хийн бохирын шугам тавьсан, гүний усны цэвэр худагтай. 
1-р  цэцэрлэг
· Жаргалант багийн нутагт байршилтай
· 140 хүүхдийн хүчин чадалтай, одоогоор 135 хүүхэд хүмүүжиж байна
· 24 багш, ажиллагсадтай

Эрүүл мэндийн төв:
Суманд 10 ортой 1 эмнэлэг, 2 эмийн сан  үйл ажиллагаа явуулж, 2  их эмч, 12 эмнэлгийн тусгай мэргэжилтэн  ажиллаж байна.
· Эрүүл мэндийн төв
· Бэлчирийн 2-р багийн нутагт байршилтай
· 10 ортой
·  2 их  эмч, бага эмч 4, 5 сувилагч нийт 17 ажиллагсадтай
· 1975 онд ашиглалтанд орсон  тоосгон хийцтэй, зориулалтын барилга. 
· Эмнэлгийн үйл ажиллагаа явуулах стандарт, хүн амын өсөлт, иргэдийн хэрэгцээнд тулгуурлан амбулаторийн барилгын өргөтгөл хийх шаардлагатай.

Соёл, спорт
Сумын соёлын төвийн 250 суудалтай чулуун хийцтэй барилга нь 1960 онд ашиглалтанд орсон бөгөөд одоогоор ашиглалтын шаардлага хангахгүй болсон гэсэн мэргэжлийн хяналтын дүгнэлт гарсан. Тус барилгад урлагийн бүх тоглолт, дугуйлан,  номын сангийн үйлчилгээ зэрэг соёл урлагийн үйл ажиллагаа явуулж байгаач  иргэдийн ажиллах тав тухтай орчин, эрүүл ахуйн болон аюулгүйн стандарт шаардлага хангахгүй, иргэд соёл урлагийн үйлчилгээ авах боломжгүй болоод байна.
Ерөнхий боловсролын 12 жилийн сургуулийн дэргэд спорт заалыг 2012 онд барьж ашиглатанд оруулсан, тэнд  спортын арга хэмжээ зохион байгуулж байна.
Спорт заалтай залган 2 давхар бага ангийн сургууль 2020 онд баригдаж 8 сард ашиглалтанд оруулахаар төлөвлөн ажиллаж байна.

Соёл мэдээллийн төв
· Соёлын төв
· Бэлчир 2-р багийн нутагт байршилтай
· 250 хүний суудалтай
· 6 ажиллагсадтай
· 1960 онд ашиглалтанд орсон чулуун хийцтэй, зориулалтын барилга. 
· Инженерийн төвлөрсөн хангамж байхгүй. 
· 2008 онд дээврийн болон урсгал засвар хийгдсэн боловч 2012 оны байдлаар ашиглах боломжгүй гэсэн мэргэжлийн хяналтын дүгнэлт гарсан Шинээр Соёлын төвийн барилга барих шаардлагатай.

Суманд Эмэгтэйчүүдийн зөвлөл
             Ноён ажнай уяачдын холбоо зэрэг төрийн бус байгууллага үйл ажиллагаа явуулж байна.

ХОЁР: ЯЗГУУР ӨВ СОЁЛ, ЯСТНУУДЫН ОНЦЛОГ
2.1 Сумын уугуул иргэдийн зонхилох овог
	 Нийт хүн амын 60 гаруй хувийг Боржигон эзэлдэг бөгөөд  Иргэд, Хаахөеөг, Донгог, Дэлэг, Адай иргэд, Авгаан, Авгад, Авга зэрэг овгууд үлдсэн хувийг эзэлж байна. 
2.2 Хүн зүй
	 Тус сум нь нийт 2899 хүн амтай, 823 өрхтэй. Төв Халхын соёлтой бөгөөд эрхлэх гол аж ахуй нь мал аж ахуй, газар тариалан юм.

2.3 Угсаатан зүй
	Сумын нийт хүн амын зонхилох хувь нь Боржигон овог эзэлдэг.  Монголчуудын доторх язгууртны ихэнх нь Боржигин овогтой билээ. “Монголын нууц товчоон”-д “Бодончар Боржигин овогтон болов” гэсэн тэмдэглэл байдаг. Зарим мэдээ сэлтийг үндсэлбэл Бодончар бол X зууны үеэр амьдарч байсан монголчуудын дээд өвөг бөгөөд тэргүүлэгч байжээ. Бодончараас гурван үеийн өмнө Боржигдой мэргэн гэсэн нэртэй хүн байсан ч Боржигин овгийг түүнээс эхлээгүй харин тэнгэрийн хөвгүүн хэмээгдэх Бодончараас эхлэн тооцдог. Үүнийг зарим эрдэмтэн монголын Бөртэ чоноос эхэлсэн ноёдын удам Добу мэргэнд хүрээд тасарсантай холбон үзэж Чингис хааны үеэс эхлэн өвөг дээдсээ Бодончартай холбож Боржигин овгийн эхлэл болсон хэмээн үздэг. Өөрөөр хэлбэл Боржигин овог нь Бодончараас эх үүсэлтэй бөгөөд Боржигин овгийнхон XIII-XIV зууны үеийн Монголын эзэнт гүрэн болон XVI зууны 2-р хагасаас XVII зуунд Зүүн Монголын бүхий л эрхийг барьж маш өндөр нэр нөлөөтэй байсан тухай түүхэнд өгүүлдэг. Ер нь XVIII-XX зууны эхэн хүртэл бүх Монголын эрх мэдэл Чингис хааны үр удмын Боржигин тайж нарын гарт байсан юм.
Боржигин гэдэг үгийн язгуур нь “бор, бүри, бөртэ” гэх мэт чоныг заасан үг, “жигин” гэдэг нь “тигин” хэмээх үгийн хувилбар, Боржигины дээдэс чоно онгонтой байсан тул ийнхүү нэрлэв гэж үздэг. Бас зарим бичигт бор буюу цэнхэр бор нүдтэй гэсэн үг хэмээн тайлбарласан байдаг. Боржигин овгийнхон 1000-аад жил монголын гол овог буюу ноёрхох овог байсан ба хүн ам олонтой байсан байна. Одоогийн Монгол улс Өвөр Монголын олон ястны дунд түгээмэл тархаж байна.
2.4 Төв Халх
Халх — эртний нэгэн монгол түмэн, одоогийн монгол үндэстний нэгэн ястан. 2010 оны тооллогоор Монгол Улсад оршин суугаа 2,168,141 хүн (суурин хүн амын 82.4%) Халх гэж бүртгэгджээ. Халх дотроо ястанд хуваагддаггүй боловч өдгөө Дарьганга, Сартуул, Элжигин ястан нэрнээс бусдаар Халхаас ялгагдахгүй. Халх аялгуунд нийцүүлж Монгол хэлний кирилл бичгийн пүрмийг Ц.Дамдинсүрэн зохиожээ.   
2.5 Халх аялгуу
Халх аялгуу нь Монгол улсын нэг төв аялгуу юм. 3 сая гаруй хүн ам бүхий Монгол Улсын хүн амын 84 орчим хувийг эзлэх Халхуудын аялгуу бөгөөд түүнд тохируулан кирилл бичгээр тэмдэглэх бичгийн хэл болох Монгол хэл нь Монгол Улсын албан ёсны хэл (Монгол Улсын Үндсэн Хууль, 8 дугаар зүйл) болно. Хэд хэдэн дэд аялгуунд хуваагдана. 1941 оноос ЗХУ-ын нөлөөгөөр Монгол бичгийг халж, «ө», «ү» үсгийг нэмж, орос үсгийн авч хэрэглэсэн нь одоогийн Монгол улсын бичгийн Монгол хэл юм.

ГУРАВ: ОРОН НУТГИЙН ИРГЭДИЙН АХУЙ ОНЦЛОГ
Зүүнбүрэн  сум нь 823 өрхтэй,  хүн ам  2899 нийт хүн амын 64.8% буюу 1881 нь сумын төвд, 35.1% буюу 1018 нь хөдөө оршин суудаг. Хүн амын нягтрал ихтэй нэг хүнд ногдох газрын хэмжээ 41.5 хүн/га байдаг.
Нийт өрхийн 63,7 хувь буюу 525 өрх нь сумын төвд, 36,2 хувь буюу 298 өрх нь хөдөө амьдардаг.
Зүүнбүрэн сум нь Жаргалант, Бэлчир, Мангирт гэсэн засаг захиргааны нэгжтэй бөгөөд Жаргалант, Бэлчир багуудад уугуул иргэдийн дийлэнх газар тариалан, өрхийн үйлдвэрлэл эрхэлж амьдардаг, Мангирт 3 дугаар багт дийлэнх Тува үндэстэн мал аж ахуй эрхлэн амьдарч байна.
Хүн амын 51,05% нь эмэгтэйчүүд эзэлдэг бөгөөд 25.6% нь 18-35 хүртэл насны залуучууд эзэлдэг байна.
	










3.1 Хүн ам


3.2 Өрхийн тоо



ДӨРӨВ: ЗҮҮНБҮРЭН СУМЫН ТҮҮХЭН ХҮМҮҮС

[image: C:\Documents and Settings\admin\My Documents\алдартан\img080.jpg]  ДОНОЙ ОВОГТОЙ ДУВАА
    Түшээт хан аймгийн Эрдэнэ чин ван хошууны Намсрайн хошууны харъяат одоогийн Сэлэнгэ аймгийн Зүүнбүрэн сумын нутаг “Оюут толгой” гэдэг газарт 1892 онд төрсөн. Хятадын хар цэрэгтэй тулалдах байлдаанд гарамгай гавьяа байгуулж Богд хаант Монгол улсын Баатар цолоор шагнагдсан.  1970 онд таалал төгсөв.


ЖҮРМЭД ОВОГТОЙ НАЦАГДОРЖ
  1947 онд хөвсгөл аймагийн Улаан уул сумын Тайгас хэмээх газар төржээ.1955 онд Улаан уул сумын бага сургуульд оржээ. 1966 онд 10-р ангиа төгсөж Сэлэнг аймагийн Шаамар сумын ХАА-н сургалт камбинатад хувиарлагдаж трактор комбайнчин мэргэжилээр төгсөж улмаар Зүүнбүрэн суманд ажилхаар иржээ. 1979-онд ажил үйлсээрээ улсад тэргүүлж Улсын ургацын аварга цолыг 3 дахь удаагаа авч улмаар Атар газар эзэмшигч, атарчидын алдар цол тэмдэгээр мөн БНМАУ-ын Хөдөлмөрийн Баатар цол тэмдэгээр шагнагджээ.

[image: ] НАМСРАЙ ОВОГТОЙ БИЛЭГСАЙХАН
Зүүнбүрэн сумын нутаг “Сүмийн булан” хэмээх газар 1866 онд төрсөн МАХН-ын анхдугаар их Хурлын төлөөлөгч,Засгийн газрын дотоод явдлын яамны анхны сайд. 1922 онд таалал төгсөв.

ДАМЧАЙ ОВОГТОЙ ДЭМБЭРЭЛ
1933 оноос Монголын ардын армийн нисэх отрядын даргаар ажилласан. 1936 онд Халх голын тулалдаанд гавьяа байгуулсан учир БНМАУ-ын Агаарын зоригт баатар цолоор шагнагдсан. 1938 онд таалал төгсөв.

[image: C:\Documents and Settings\admin\My Documents\алдартан\img084.jpg]   БАЛДАН ОВОГТОЙ ЭЛДЭВ-ОЧИР
1938-онд Зүүнбүрэн сумын Сүмийн булан гэдэг газар төржээ. Тэрээр 1947-1957 онд бүрэн дунд сургууль 1957-1961 онд Хөдөө аж ахуйн дээд сургуулийг тус тус дүүргэж агрономичийн мэрэгжил эзэмшсэн 1961-1962 онд ХААЯ-нд мэргжилтэн. 1966-1968 онд Зүүнбүрэн сумын сангийн аж ахуйд eрөнхий агрономч. 1992-2003онд Хөдөө аж ахуйн их сургуулийн орлогч захирал, Аварга дээд сургуулийн захирал зэрэг өндөр албуудыг үр бүтээлтэй хашиж. Б.Элдэв-очирыг хөдөлмөрийн гавяаны улаан тугийн одон, Алтан гадас одон, Ардын хувьсгалын 50,60,70,80, жилийн ойн мeдалиудаар шагнагдсан байна.

МУЛЦАН ОВОГТОЙ ДОРЖСҮРЭН
Зүүнбүрэн сум сангийн аж ахуйн МАХН-ын хорооны нарийн бичигийн дарга, сумын АДХ-ын Гүйцэтгэх Захиргааны даргын албыг 18жил хашсан. Үндсэн захиргаа нь Увс аймагийн Хяргас сум. Зүүнбүрэн сумын  сангийн ахуйн харъяат нарын дотроос сонгогдсон БНМАУ-ын Улсын Их Хурлын гуравдахь дeпутат. БНМАУ-ын АИХ-ын дeпутатаар 1990 онд сонгогдож Монгол улсын шинэ үндсэн хуулийг батлалцсан. Түүнийг Хөдөлмөрийн гавъяаны улаан тугийн одон, Алтан гадас одон, Хөдөлмөрийн хүндэт мeдаль, Атарчидын алдар, Ардын хувьсгалын 50,60,70,80-нь жилийн ойн мeдаль зэрэг төрийн дээд шагналаар шагнагджээ.

[image: C:\Documents and Settings\admin\My Documents\алдартан\img078.jpg]ЭРДЭНЭЦОГТ ОВОГТОЙ БИЛГҮҮНГЭРЭЛ 
Одоогийн БНХАУ-ын ӨМӨЗО-ны Жирмийн чуулганы Засагт вангийн хошууны нутагт 1919 онд төржээ. Ахмад ажилтан, ахмад чекист юм. Э. Билгүүнгэрэл нь тус сумбн нутаг дээр ЗХУ-ын үеэс эдүгээ хүртэл 60-иад жил тус сум, сангийн аж ахуйн бүтээн байгуулалтын үйлсэд биз, хэл сэтгэлээ зориулсан ахмад ажилтан билээ.

[image: ]   ЛХАМ ОВОГТОЙ ЦЭРЭН-ОЧИР
Зүүнбүрэн сангийн аж ахуйн ерөнхий механикчаар ажиллаж байсан. Архангай аймгийн Тариат сумын нутагт 1919 онд төрсөн. Цэргийн албыг 1945 оноос хааж Дотоод явдлын яамны 24-р отрядад ахлагч цолтой алба хааж Хянганы нуруу, Цагаан хэрэм хүртэл чөлөөлөгдөх дайнд оролцсон ахмад дайчин юм. Л. Цэрэн-Очир нь 1952 онд Зүүнбүрэн сангийн аж ахуйд МХЗЭ-ийн илгээлтээр ирж тракторч комбайнчаар ажиллажээ.1958 онд ХАА-н механикч, 1963 оноос ерөнхий механикчаар 1968 оноос авто грашийн дарга зэрэг албуудыг тус тус үр бүтээлтэй хашиж байсан. Л. Цэрэн-Очирын хөдөлмөр зүтгэлийг төр засгаас үнэлж Монгол Зөвлөлтийн Бид ялав медалиуд, жуковын медаль, Халх голын 50 жилийн ойн медаль , Ардын хувьсгалын 40,50,60,70,80 жилийн ойн медалиудаар тус тус шагнагджээ



[image: ]ТОГООЧ ОВОГТОЙ БИЛЭГТ
Сэлэнгэ аймгийн Шаамар сумын нутаг Хужир нуга гэдэг газар төрсөн. 1968 онд цэргийн алба хааж байхдаа цэргийн арслан цол авсан. Шаамар сумын Найрамдал нэгдэлд жолоочоор ажиллаж байгаад 1969 онд аймгийн наадамд барилдаж Нужир нугын Б.Батмөнхтэй үзүүр түрүүнд үлдэж түрүүлж аймгийн арслан цол хүртсэн. Шаамар сумын Найрамдал нэгдэл 1967 онд татан буугдахад Зүүнбүрэн суманд шилжсэн.  


[image: C:\Users\zuunburen\Desktop\received_329990751162873.jpeg]  ЧҮЛТЭМ ОВОГТОЙ МӨНХТОГТОХ
1968.04.18нд Зүүнбүрэн суманд төрсөн. 1976-1984 онд Ерөхий боловсролын 8 жилийн сургуулийг төгссөн. 1987 онд Алдар нийгэмлэгт цэргийн алба хаасан. 
1984 онд сумын Заан,  1988 онд Ардын цэргийн Арслан, 1998 онд Самбо бөхийн спортын мастер 1999 онд Монгол улсын Начин цол хүртэж байсан.  


   ЧОЙНДОН ОВОГТОЙ НЯМЖАВ
Баян –Өлгий аймгийн Сагсай суманд 1957 онд төрсөн. 1965 онд Баян-Өлгий аймгийн Сагсай сумын бага сургуульд орж, 1973 онд Налайх хотын ерөнхий боловсролын сургуул ийн 8 дугаар анги, 1973-1976 онд Сэлэнгэ аймгийн Алтанбулаг суман дах ХАА-н техниккумыг агротехникч мэргэжлээр  суралцан төгсөж, мөн оноос Сэлэнгэ аймгийн Ерөөгийн САА-н үр тарианы 1 дүгээр тасгийн агротехникчээр ажлын гараагаа эхэлсэн байна.
Төлөвлөгөөт эдийн засгийн нийгмээс зах зээлийн нийгэмд шилжих үед буюу 1992 оны сүүлээс төрийн 51%-ийн оролцоотой төвийн үтрэм, Баянхангайн бригад оролцсон хувьцаат компани байгуулж ажиллаж эхэлсэн байна.
2019 онд Атар газар эзэмшсэний 60 жилийн ойгоор Сэлэнгэ аймгийн Зүүнбүрэн сумын “Бүрэн тал” ХХК-ны Захирал Нямжав нь Монгол улсын гавьяат агрономч цол хүртсэн.

ЛУВСАНДЭНДЭВ ОВОГТОЙ БААСАНЖАВ
 Зүүнбүрэн сумын нутаг Норовбанзадын тохой гэдэг газар 1942,09,01 –нд төрсөн. Тусгай дунд боловсролтой
Радио техникч, техникийн спортын дасгалжуулагч мэргэжилтэй. Улсын багшийн дээд сургуулийн багш нарын мэргэжил дээшлүүлэх  институтыг дасгалжуулагч мэргэжлээр төгссөн.
1962 онд Хөдөөгийн залуучуудын урлаг спортын их наадамд 2-р байр 
1973 оны Мото спортын улсын аварга
1983,1984 онуудад Мото спортын улсын аварга шалгаруулах тэмцээний Алт,Мөнгө,Хүрэл медальт, 2014 онд  МУ-ын Мото спортын Гавьяат дасгалжуулагч шагнал хүртэж байсан.



ЭРДЭНЭЖАВ ОВОГТОЙ САРАНБААТАР
Сэлэнгэ аймгийн Зүүнбүрэн суманд  1978 онд төрсөн. 1986-1996 онд Сэлэнгэ аймгийн Зүүнбүрэн сумын ЕБЙС-г төгссөн. 1996-2000 онд Бөхийн дээд сургууль төгссөн.2001-2003 онуудад Ноёд группын тамирчин. Одоогоор хувиараа бизнес эрхэлж байна.  
Түүний гаргасан амжилт: 2000 онд Сумын Заан, 2004 онд Аймгийн Заан, 2012 онд Харцага цолны чимэг, 2017 онд Аймгийн Арслан цол хүртэж байсан.

СУНДУЙ СҮРЭНДОРЖ
Ховд аймгийн Чандмань суманд 1927 онд төрсөн. 1947 онд Худалдааны Техниккумыг нягтлан бодогчоор төгссөн. 1973 онд Зүүнбүрэн сумын бага сургуульд шилжин ирж 1986 он хүртэл ажилласан.
Түүний гаргасан амжилтууд: Алтан гадас одон, Ардын хувьсгалын ойн медаль, Ардын боловсролын тэргүүний ажилтан.

[image: ]   ЧУЛУУНБААТАР ОВОГТОЙ БАДРАЛ
1989 онд Сэлэнгэ аймаг Зүүнбүрэн суманд төрсөн. 2006 онд Зүүнбүрэн сумын ЕБС, 2012онд Хөгжим бүжгийн коллежийн “Дуурийн дуулаач”-аар төгссөн. 2008 оноос ЦДБЧ-т гоцлол дуучин, 2016 онд ОХУ-ын Москва хотын Гнесиний хөгжмийн академийн бакалавр,2018 онд Гнесиний хөгжмийн академийг “Мастер “зэрэглэлийн мэргэжлийн Дуурийн дуучинаар төгссөн. 2018 онд Магистерт суралцаж төгссөн. 2015-2016 онд Магнитогорск хотын ДБЭТ-ын гоцлол дуучинаар ажилласан ,2018 оноос Италь улсын театруудад гэрээгээр ажиллаж байна.  
Түүний гаргасан олон амжилтуудаас дурдвал: Итали улсад зохиогдсон GHIGIANA Олон улсын уралдаанаас тэргүүн байр “GOLDEN STAR-2018” 2
 Унгарын  Будапешт хотноо  Лист академиас зохион байгуулдаг алдарт дуучин EVA MARTON   нэрэмжит дуурийн дуулаачдын олон улсын уралдааны тэргүүн байр.                                                                                  
	



ТАВ: ТҮҮХИЙН ДУРСГАЛТ ГАЗРУУД,  ГАЗАР УСНЫ ДОМОГ	
Зүүнбүрэн сум анх 1924 онд байгуулагдсан. Тус сум нь газарзүйн мужлалын хувьд хойд хэсэгт байрлана. Энэ нь үндсэндээ хатгар хөнлийг хязгаарласан уул нуруу юм. Монгол улсын хамгийн том мөрөн болох Сэлэнгэ мөрөнгөөр хил хязгаарлагддаг усалгаатай газар тариалан эрхлэхэд тохиромжтой бүсэд хамрагддаг байна. 
Зүүнбүрэн сум нь аймгийн төвөөс баруун хойд хэсэгт 50 км, Нийслэл Улаанбаатар хотоос 353 км зайтай оршдог. 
					Хүснэгт 1:  Газрын нэгдмэл сан
	1
	Нутаг дэвсгэрийн хэмжээ
	120494 га

	2
	Бэлчээрийн талбай
	77228,29

	3
	Хадлангийн талбай
	5122

	4
	Тариалангийн талбай
	18040,83

	5
	Атаржсан газар
	

	6
	Хот суурингийн талбай
	1777,14

	7
	Уурхайн эдэлбэр газар
	

	8
	Ойн сан бүхий газар
	16266

	9
	Ойгоор бүрхэгдсэн газар
	

	10
	Усан сан бүхий газар
	802



              5.1 ЖАРГАЛАНТЫН ОВОО: Жил бүрийн цагаан сар, улсын баяраар  орон нутгийн иргэд тахидаг  дээр үеэсээ бөөгийн тахилгатай байсан Жаргалант толгойг эрт  дээр үе,хувьсгалаас өмнө тахиж ирсэн түүхтэй боловч,  хүн бүр тахилга өргөддөггүй ёстой юм. . Нутгийн  нэгэн ахмадын ярьснаар  Баруун талдаа ухсан нүх байдаг  түүнээс Цагаан хааны үеийн оншгой, мөнгөнүүд ихээр  гарсан. 
                    [image: https://scontent.fuln5-1.fna.fbcdn.net/v/t34.0-12/28534315_2110614072492172_742410797_n.jpg?oh=430ac10b4bc0565170ff0599234a0eeb&oe=5A980990]

                5.2 НОРОВ БАНЗАД ТАХИЛГАТ ГАЗАР:   1924 онд БНМАУ-ын Богд хан уулын аймгийн Зүүнбүрэн хан уулын хошуу байгуулагдахад  Эрдэнэ чин ван Мижиддоржийн Намсрайн хошууны тамгын газар, гол сүлд шүтээн Таван ханыг залж байрлуулсан.
            1930-аад оны эхэн үе хүртэл бурхан багшийн их дүйцэн , цагаан сарын шинийн наймны өдрүүдэд тус хошууны засаг ноён тэргүүтэй тамгын түшмэл ,язгууртнууд бүрэн бүрэлдэхүүнээрээ оролцож дан ганц цагаан идээгээр тахидаг жаягтай байжээ
              Хувьсгалаас өмнө Банзадыг тахидаг байсан,  Банзадыг 1930-аад оны  үеэс Удган бөө тахидаг байсан .Энэ үед Охин хөндий гэдэг газарт нэгэн айлын охин Норов гэгчийг богтлон авч найр хийж байх хооронд  Норов охин зугтан Банздын тахилгатай газар ирж усанд орж Норовын унаж явсан эмээлтэй морь нь  усны урд талд байсан тэгэхэд  Удган бөө Норов охиныг гэртээ нуун дарагдуулж  Норов охин усанд орж өөд болсон гэдэг цуу  яриаг гаргаж  хэсэг хугацаанд гэртээ байлгаж  байгаад явуулсан .Ингээд Норов охин хэдэн жилийн дараа Удган бөөгийнд   эргэж ирэхэд өөд болсон байлаа.  Энэ үед Норов охин туйлаас их харамсаж ачийг хариулж буян үйлдэхээр   Банзад гэх газрыг  тахидаг болсон Энэ үеэс эхлэн Новов банзад гэдэг нэртэй болсон юм.
                  Норовбанзадын тахилгын судар гэдэг шар торгон баринтагтай нэгэн судар Таван хан шүтээний тахилч  лам Лувсанпэрэнлэйд байсан гэдэг боловч судалгааны явцад хараахан олдоогүй боловч  Бөөгийн шашинтны тэргүүн зайран Д.Бямбадоржийн “ Тэнгэр шүтлэгийн амин судар” хэмээх их хөлгөн сударт 
                                                 Ноён уул тахилгатангууд
Норовбанзад   шүтээнтэнгүүд
                                                 Худаг өндрийн овоотонгууд
        Хурмаст тэнгэрийн тахилгатангууд
Орхон Сэлэнгийн овоотонгууд
                                                 Онцын дотно савдагтангууд
                                                 Орог саарал нохойтонгууд
                                                 Олсон эрээн могойтонгууд
          Ирцгээ цугларцгаа,шоог ,шоог,шоог
                                Хурай, хурай, хурай гэх мэт      бичигдсэн байдаг

                    5.3 ОХЬ ХӨНДИЙ ОВОО:    Одоогийн Сэлэнгэ аймгийн Зүүнбүрэн сумын нутагт буй 6-н их шүтээний нэг,Охиндий гэдэг нь Охины хөндий гэсэн хувьссан дуудлага,Сэлэнгэ мөрний өмнөд эрэг, Охь хөндийн булгийн эх буюу Зүүнбүрэн,  Шаамар сумдын нутгийн зааг дээр буй. 
     Энэ овоо 1960-аад оны сүүлчээр учир битүүлэг шалтгаанаар шатаж туурь төдий үлдсэн байв. Зарим нь Шаамараас  өвс зөөж байсан зөвлөлт буриадын жолооч нар шатаасан  зарим нь хожгор Жанчив гэдэг хүн шатаасан гэдэг. 1992-онд сэргээгдсэн боловч түүнээс хойш овоог тахиагүй гэдэг. Гэхдээ нутгийн ахмад Чанцал, түүний ээж Цэрмаа гуай Л.Лувсаншарав гэх мэт нутгийн уугуул иргэд идээ, будаатай очиж тахилга үйлддэг. Ө.Бавуу гуай овоо тахилгыг сэргээх талаар нутгийн ахмад иргэдээс асууж сурагласаар байж тойм төдий нэгэн зураг гаргаад 4-н ханатай гэрийн хэр дайтай, хоймор талд нь тахилгын идээ, арц сан тавьж болохуйц хавтгай чулууг булгийн эхэн дээрээс Чанцал гуайн хамт олж хуучин байран дээр нь суурилуулаад, хусаар яс мод хийж бургасаар хучиж хуучин маягаар нь сэргээж нутгийн ахмадуудад үзүүлэхэд яг л ийм овоо байсан юм хэмээн их л баярлацгаасан гэдэг юм. 1992-06-02-нд  Ө,Бавуу  гуай Улаанбаатар хотоос  Богдын ордны хаалгач асан өндөр Нанзадын хүү тухайн үед  Дашчойлон хийдийн тахилч лам Дашзэвэг асан 4-шавийнхаа хамт ирж  тахисан  юм.
           [image: https://scontent.fuln5-1.fna.fbcdn.net/v/t34.0-12/28459263_2110613659158880_855122044_n.jpg?oh=0d757deff4239cb90092b23673f2bc41&oe=5A99197C]
         
           5.4 ХУТАГ ӨНДӨР ТАХИЛГАТ УУЛ :  Хуучнаар Эрдэнэ вангийн хошууны  Илдэн сум, одоогийн Зүүнбүрэн сумын Жаргалант 1-р багт  байрладаг. Сумын иргэд болон аж ахуйн нэгжүүд  төмс, хүнсний ногоо, үр тариагаа тариалж дууссаны дараа хур бороог дуудаж   худаг өндөр хайрханыг тахидаг.  
Хайрханы бэлээс орой  хүртлээ жижиг 7-н чулуу овоо байдаг  Орой дээрээ дунд зэргийн чулуун овоотой, Эрт дээр үеэс  бөөгийн тахилгатай  байсан 
Тахилга үйлдэх үедээ жижиг овоонуудыг тахиж  идээ будаагаа өргөж орой дээрээ  гараад их овоондоо тахилгаа үйлддэг ёс заншилтай  юм. 
5.6 ГОЛ МӨРӨН, БАЙГАЛЬ ЗҮЙ, АН АМЬТАН, УРГАМАЛ
           Байгаль цаг уур
Тус сум нь байгаль нөхцөлийн хувьд  эх газрын эрс тэс уур амьсгалтай бөгөөд агаарын халуун хүйтэн хоног ба улирлын хэлбэлзэл ихтэй. Хөрс 2,6-3,5м, зарим жил 4м хүртэл хиллэдэг. Энэ үед эсрэг урсгалын горим аажмаар алдагдаж даралт буурдаг учраас тогтворгүй  чиглэлийн хүчтэй салхи эхэлнэ. Далайн түвшнээс дээш 730м  өргөгдсөн. Ус зүйн нөхцөл Зуны эхний хагас нь хуурай 2 дахь хагастай бороотой, салхины хүч хаврынхыг бодвол буурна. Агаарын жил сарын дундаж температур, хөрсний гадаргын үнэмлэхүй их, бага температур, салхины хүч хур тунадасны хэмжээ, агаарын харьцангуй чийгшил зэрэгт тариалангийн талбайн хөрс салхи усны элэгдэл эвдрэлд ороход нөлөөлөх хүчин зүйлүүд нь харилцан адилтай байна. Жилд унах тунадасны 84% нь 6,7,8,9-р саруудад унах ба чийгийн дутагдалтай бүсэд хамрагдана.  Агаарын хамгийн бага харьцангуй   чийгшил нь 4,5-р сард ажиглагдах ба яг энэ үед салхины дундаж хурд 1,7-2,0 м/сек хүчтэй салхитай үедээ 150м/ёек ба үүнээс дээш хурдтай болдог нь хөрс хуурайшсан үетэй давхцаж  хөрс салхины эвдрэлд ороход хүчтэй нөлөөлдөг.

5.6 УУЛ НУРУУ, ГОЛ  ГОРХИ, БУЛАГ ШАНД: 
Зүүнбүрэн  сумын гол, горхи, булаг,  рашаан, шандын  судалгаа
	№
	Нэр
	Байршил
	Голын урт
	Тайлбар

	1
	Сэлэнгэ мөрөн 
	Баруун урд
	 Гол мөрний цутгал голыг оролцуулсан  нийлбэр урт 20000 км, 447,0  мянган хавтгай дөрвөлжин км
	Хэвийн 

	2
	Орхон гол 
	Баруун
	1124 км
	Хэвийн 

	 

	Булаг 

	№
	Нэр
	Байршил
	Бүртгэсэн
	Тайлбар

	1
	 Морин дөтлүүрийн зүүн суга 
	1-р баг  
	Бүртгэлтэй 
	Эхэндээ устай

	2
	Халиуны өврийн булаг 
	Мангирт 3-р баг 
	Бүртгэлтэй 
	Устай 

	3
	Хүйтэн булаг 
	Бэлчир 2-р баг 
	Бүртгэлтэй 
	Устай 

	4
	Их мойлын арын булаг 
	Мангирт 3-р баг 
	Бүртгэлтэй
	Устай 

	5
	Шарилжитын булаг 
	Жаргалант 1-р баг 
	Бүртгэлтэй
	Шургадаг 

	6
	Хөндлөн булаг 
	Бэлчир 2-р баг 500-ийн арал
	Бүртгэлтэй
	

	7
	Хар модотын булаг 
	Жаргалант 1-р баг  Хар модотын ам
	Бүртгэлтэй
	Эхэндээ устай шургадаг 

	

	Рашаан

	1
	Далтын рашаан 
	Мангирт 3-р баг 
	Сумын төвөөс 33 км-т
	Устай 

	
	
	
	
	

	



     5.7 АН АМЬТАН, УРГАМАЛ
Ургамлын нөмрөгийн хувьд   Монгол  орны   хамгийн баялаг   нутгуудын нэг 
[image: unnamed][image: DSC_0334]бөгөөд  нарс, хус, улиас, монос, бургас, зэрэг мод бут ургана. 
      			               

 Өрөл, мойл, бөөрөлзгөнө, улаалзгана, гүзээлзгэнэ, үхрийн нүд,  чацаргана, нохойн хошуу зэрэг жимс жимсгэнэ, долоогоно, гишүүнэ, бадаан, тэхийн шээг, сөд,   цөс өвс, зээргэнэ, юмдүүжин, цээнэ, дэгд, тарваган шийр, дэрэвгэрү жиргэрү зэрэг эмийн  ургамал элбэгтэй.

[image: zPaeLac][image: download][image: unnamed (2)]              өрөл				дэгд				     цээнэ

[image: 2ab37ca487a30672574113623c272567original]     булга  				дорго				бор гөрөөс
[image: 1200px-White-tailed_deer_(Odocoileus_virginianus)_grazing_-_20050809][image: 02-6]       хярс				       ангир              			уулын үен
[image: a8bac9a408a4f040big][image: 37182833345_2a68581980_b][image: Mountain_Weasel_(Mustela_altaica)]
[image: unnamed (3)][image: 14861956364_b917dff2be_b]   сойр				 			    ятуу

5.8 ЭМИЙН УРГАМАЛ 
	Монгол оронд 600 орчим эмийн ургамал ургадгаас ихэнх нь тус сумын нутагт бий. Эмчилгээний онцгой ач тустай алкалиод, глюкозид, эфирийн тос, витамин зэрэг шим бодисыг үйлдвэрлэгч нь байгаль юм. Үүнд:
· Яс бэртэхэд: алтан гагнуур 
· Цус тогтооход: алтан утас, бадаан 
· Зүрх судасны өвчинд: алтан хундага, гонтог, бамбай, долоогоно
· Цусны даралт бууруулахад: тайжийн жинс, хотой, гүүн хөх 
· Төв мэдрэлийн систем идэвхжүүлэхэд: их зул, даль
· Амьсгалын замын эрхтний өвчинд: тарваган шийр, ажигана, хурдан цагаан
· Цөсний эмгэгт: гишүүнэ, шар мод, сэрдэг, багваахай цэцэг
· Цэр ховхлоход: чихэр өвс,  дэрэвгэү жиргэрү, 
· Хоол боловсруулах эрхтний эмгэгт: сөд өвс, таван салаа, игүүшин
· Гэдэсний хорхой хөөхөд: сармис, марал цэцэг, ойм шарилж
· Хоолойн өвчинд: царван, шарилж, хөх дэгд зэрэг ургамлыг нарийн дэг журам, тун хэмжээтэй хэрэглэж иржээ.

ЗУРГАА: ЖИЖИГ ДУНД ҮЙЛДВЭРЛЭЛ, СОЁЛЫН БҮТЭЭЛЧ 
ҮЙЛДВЭРЛЭЛИЙН ТАНИЛЦУУЛГА

6:1 Сэлэнгэ аймгийн Зүүнбүрэн сумын 2 дугаар багийн “нарингийн төгөл” нөхөрлөлийн булцуут цэцэгтэй эрүүл мэндийн цай
· Булцуут цэцгийн цайгаа 2018 оноос үйлдвэрлэж эхэлсэн. Жилдээ дунджаар 100-150 ширхэг цай уутлан савлаж гаргадаг.
· Уг бүтээгдэхүүнээ байгаль орчны үзэсгэлэн худалдаа, цахимаар худалдаалдаг.

6.2 Сэлэнгэ аймгийн Зүүнбүрэн сумын Жаргалантын  1 дүгээр багийн иргэн Амгалан овогтой Лхагвасүрэнгийн “сармистай бүтээгдэхүүн”
	Сэлэнгэ аймгийн Зүүнбүрэн сумын иргэн А.Лхагвасүрэн 1996 оноос өөрийн өмчлөлийн хашаандаа хүнсний ногоо тариалж эхэлсэн ба эхний жилүүдэд ногоо тарьж сурсандаа баярладаг байлаа. Сүүлдээ сармис тарих талбайгаа аажим аажмаар нэмэгдүүлж намар борлуулан өрхийн амьжиргаагаа дээшлүүлдэг болсон. Ингээд 2014 оноос сармисаа улаан лооль, цуугаар  мөн зөгийн бүлтэй болсноор зөгийн балаар амтлан шил саванд хийн сумын үзэсгэлэн худалдаанд оролцдог болсон. 
	
Утас: 99016109                      СУМЫН БРЕНД БҮТЭЭГДЭХҮҮН
Улаан лоольтой сармис нь цусны даралт багатай болон дархлаа дэмжих үйлчилгээтэй. 
усны даралт багатай Улаан лоольтой сармис нь цусны даралт багатай болон дархаа дэмжих үйлчилгээтэй. 
болон дархаа дэмжих үйлчилгээтэй. 
Улаан лоольтой сармис нь цусны даралт багатай болон дархаа дэмжих үйлчилгээтэй. 




                             [image: C:\Users\bsb\Downloads\82522185_608291466615569_5647462590683545600_n.png]
        Цуутай сармис нь хоолонд амт оруулах бүтээгдэхүүн: 2019 онд Сэлэнгэ аймагт зохион байгуулагдсан “Сэлэнгийн ургац-2019” үзэсгэлэн худалдаанд “ОЛНЫ ТААШААЛД НИЙЦСЭН” бүтээгдэхүүнээр шалгарсан.

Зөгийн балтай сармис: Цусны хана цэвэрлэх, дархлаа дэмжих үйлчилгээтэй:

          

                       [image: C:\Users\bsb\Downloads\81947463_1617332655071249_2462016597145944064_n.png]

2019 оноос Дарстай сармис, Архинд дарсан сармис зэргийг шинээр үйлдвэрлэж эхэлсэн. Эдгээр нь залуужуулах жортой.

6.3 Сэлэнгэ аймгийн Зүүнбүрэн сумын бэлчир 2 дугаар багийн иргэн Ганболд овогтой Ганчимэгийн “буриад талх”
	Иргэн Ганболд овогтой Ганчимэг нь 2019 оноос “Буриад талх”-аа үйлдвэрлэж байна. Жилдээ 9000 талх үйлдвэрлэх хүчин чадалтай боловч одоохондоо 6000 ш талх үйлдвэрлэж байна.
[image: C:\Users\bsb\Downloads\82341203_853152591789081_9033794607065858048_n.jpg] [image: C:\Users\bsb\Downloads\81800782_621831165294656_5148895957965864960_n (1).jpg]

6.4 Сэлэнгэ аймгийн зүүнбүрэн сумын жаргалантын 1 дүгээр багийн 
иргэн зургаадай овогтой алтантунгалагийн “сод” зөгийн бал
Зүүнбүрэн суманд 2012 онд ДЗОУБ Нисдэг сүргийн гайхамшиг төсөл хэрэгжүүлж 8 өрх энэхүү төсөлд хамрагдсан . Анх 1 өрхөд 5 бүл зөгий, 8 өрх 40 бүл зөгийтэй " Бүрэн зөгий" бүл болон нэгдэн ажилласан. Бүрэн зөгийн бүл жил бүр 10 өрхөд тус бүрд нь 5 зөгийн бүл таслан өгч одоо суманд 40 гаруй зөгийчин 300 гаруй зөгийн бүлтэй үйл ажилгаагаа явуулж байна. Бүрэн зөгийн бүл 5 жил хамтран ажиллаад , бие даан ажиллаж эхэлсэн. 
Зүүнбүрэн суманд анхны зөгийн аж ахуй 2012 онд үүсэн байгуулагдахад З.Алтантунгалаг нь 5 бүл зөгийтэй үйл ажиллагаа эхэлж 8 дахь жилдээ ажиллаж байна. Манай өрхийн аж ахуй одоо 20 бүл зөгийтэй жил бүр зөгийн бүлэнцэр таслан зөгийн аж ахуй эрхлэх иргэдэд нийлүүлдэг. Мөн зөгийн бал , цэцгийн тоос, жилий, балны хаалт, зэрэг бүтээгдэхүүнийг хэрэглэгчдэд нийлүүлэж байна . 
Бүтээгдэхүүнээ Улаанбаатар хот, Эрдэнэт хотод болдог үзэсгэлэн худалдаа , байнгын хэрэглэгчдэдээ хүргэн өгч борлуулж байна. 
Манай бүтээгдэхүүн " Сод " гэсэн хаяг шошготой хэрэглэгчдэд хүрч байгаа цаашид улам сав баглаа боодлоо сайжруулан жижиглэн савлаж хүргэх зорилт тавин ажиллаж байна. Жилд 20 бүл зөгийнөөс тухайн жилийн цаг агаарын байдлаас хамааран 800 - 1000 кг бал хураан авдаг .
[image: C:\Users\bsb\Downloads\66149570_1141738552700809_1401550044611477504_n.jpg]  [image: C:\Users\bsb\Downloads\66000820_2160652900729502_3650257576332886016_n.jpg]

ДОЛОО: ГАЗАР ТАРИАЛАН БОЛОН МАЛ АЖ АХУЙ

	Тус сум нь 16.2 мянган га эргэлтийн талбайтай жилд дунджаар 30-50 га-д төмс, 330-380 га-д хүнсний ногоо, 11000-13000-д үр тариа, тос, тэжээлийн ургамал тариалдаг. 
Тариалсан талбай /үр тариа, тос, тэжээлийн ургамал/

  Төмс,  хүнсний ногооны тариалалт















7.1 Сэлэнгэ аймгийн Зүүнбүрэн сумын үр тарианы үйлдвэрлэлт 
Тус сум нь нийт үр тарианы зориулалттай 16277,81 га эргэлтийн талбайтай. Уг талбайг 14 аж ахуй нэгж, 3 иргэн эзэмшиж жил бүр тариалалт хийж байна. 
Нийт тариалалтын 70-80 хувийг улаан буудай, 15-28 хувийг тосны ургамал, 2-5 хувийг таримал ургамлын тариалалт эзлэж байна.
 Үр тариа тариалах чиглэлээр цаг агаарын онцлог, хөрсний нөхцөлд тохирсон хэд хэдэн төрлийн сортын улаан буудайг тариалж байна. Үүнд: Дархан-144, Алтайский-75, 325, Бурядский остистая, Сэлэнгэ зэрэг сортууд багтана. 
Сумын хэмжээнд улаан буудайн нийт тариалсан талбайн 60-70 хувь нь Дархан-144, Бурядский остистая зэрэг сортын буудайгаар тариалалт хийж байгаа ба 2016 онд Арвин хур ХХК нь усалгаатай тариалангийн Жорней сортыг импортоор оруулж ирэн нутагшуулан жилд 500-700 га талбайд тариалж 1500-1800 тн  буюу 28-36 цн ургац хураан авч байна.
[image: C:\Users\Dell\Desktop\5b334a_H98A2027_x974.jpg]
Монгол Улсын Их Хурлаас Тариалангийн тухай хуулийг шинэчлэн баталж, 2017 оноос мөрдөж байгаа бөгөөд уг хуульд тусгагдсаны дагуу Тариалангийн талбайд мал тэжээвэр амьтан орсны улмаас тариалангийн үйлдвэрлэл эрхлэгчдэд учруулсан хохирлыг тооцох аргачлалыг ХХААХҮЯамны сайд, Хууль зүйн дотоод хэргийн сайд, Сангийн сайд нарын хамтарсан тушаалаар баталж өнгөрсөн оноос хэрэгжүүлж байна.	
Монгол улсын Засгийн газрын 2018 оны 05 сарын 16-ны өдрийн 131 дугаар тогтоолоор 7 аймгийн 60 сумын 113 багийн  нутаг дэвсгэрийн нэгжийг хамруулан тариалангийн бүс нутгийг тогтоож, 2018 оны 12 сарын 26-ны өдрийн 400 дугаар тогтоолоор “Эрчимжсэн мал аж ахуйн хөгжлийг дэмжих” үндэсний хөтөлбөрийг баталсан нь Тариалангийн бүс нутагт томоохон эрх зүйн актыг бүрдүүлж өгсөн томоохон бичиг баримт юм.
[image: C:\Users\Dell\Desktop\100045810_704069920134703_6896072994527903744_n.jpg]
Мөн тариалангийн талбайн хөрсний элэгдэл, эвдрэлээс хамгаалах, талбайд сүрлэн хучлага үүсгэх, газар тариалангийн цомхотгосон технологоос Тэг технологи руу үе шаттайгаар шилжиж, Гангын тохой, Хус толгой, Хадан хошуу орчмын 44,6 км буюу 2116 га талбайг аж ахуй нэгжүүд өөрийн хөрөнгөөр хашаажуулж, 2019 онд улсын төсвийн хөрөнгөөр 2 аж ахуй нэгжид 20 км хашаа барих төслийг хэрэгжүүлэхээр болоод хашаажуулалтын ажил эхлээд байна.

7.2 Сэлэнгэ аймгийн Зүүнбүрэн сумын газар тариалангийн бүтээгдэхүүн үйлдвэрлэлт
	№
	Он
	Үр тариа, тэжээл,тосны ургамал
	Төмс
	Хүнсний ногоо
	Хадлан тн

	
	
	Тариалсан талбай га
	Нэгжийн ургац цн
	Хураасан ургац тн
	Тариалсан талбай га
	Нэгжийн ургац цн
	Хураасан ургац тн
	Тариалсан талбай га
	Нэгжийн ургац цн
	Хураасан ургац тн
	

	1
	2005
	2155
	3
	705
	50
	115
	560
	50
	115
	575
	6500

	2
	2006
	1328
	11
	1497
	50
	185
	925
	68
	160
	1088
	8200

	3
	2007
	2006
	16,5
	3312
	51
	210
	1071
	70
	275
	1925
	8500

	4
	2008
	4135
	16,8
	6956
	60
	152
	912
	79
	236
	1865
	8500

	5
	2009
	8127
	13,3
	10864
	80
	130
	1040
	102
	110
	1122
	7100

	6
	2010
	6288
	14,6
	9214
	156
	168
	2652
	107
	184
	1978
	7200

	7
	2011
	6844,3
	17,4
	11803
	232
	165
	3828
	152
	184
	2797
	7100

	8
	2012
	6584,5
	17,5
	11197
	169
	150
	2535
	117
	175
	2044
	7100

	9
	2013
	9226
	11,5
	10549
	130
	160
	2080
	139,3
	
	
	7500

	10
	2014
	9301
	14,2
	9301
	50
	160
	800
	135,5
	181
	2460,5
	7500

	11
	2015
	10999
	5,7
	4599
	59,3
	106
	630
	173
	94
	1626,7
	8000

	12
	2016
	11960
	15,3
	11268
	105
	104
	1100
	298,05
	88,5
	2640,5
	8000

	13
	2017
	16834
	11,6
	14302
	35,6
	82
	291,3
	274,43
	113
	3105,3
	8000

	14
	2018
	12851,5
	16,1
	12506,5
	36,29
	115
	419,6
	303,65
	114
	3482,35
	8000

	15
	2019
	15770,7
	14,6
	23025,2
	35,93
	78
	280,62
	337,51
	92
	3102,8
	8500



	Төмс, хүнсний ногооны үйлдвэрлэлт
[image: C:\Users\PC\Desktop\хараагийн баян үр.jpg]Өрхийн орлогыг нэмэгдүүлэх, ажилгүйдэл, ядуурлыг бууруулах, хүнсний хангамжийг сайжруулах зорилгоор Засгийн газар “Ногоон хувьсгал” үндэсний хөтөлбөрийн хүрээнд “Зоорь”, “Зөгий”, “Жимс жимсгэнэ”, “Чацаргана”, “Монгол төмс”, “Хүнсний ногоо, Хүнсний аюулгүй байдал” дэд хөтөлбөрүүдийг сум орон нутагтаа амжилттай хэрэгжүүлсэн. 
 
Хүнсний ногооны үйлдвэрлэлт

7.3 Малчин өрх, мал бүхий өрх
 
[image: ]



		 2017-2019 оны малын тоо 

		 


                  

толгой үзүүлэлт

Сумын  2019 оны жилийн эцсийн тооллогоор 83231 мал тоологдсон.  Төрлөөр нь авч үзвэл:












      Адуу- 4511				                             	Хонь- 34814

		              Ямаа- 30751				Үхэр- 13155

  Малын тоо
	Он
	Адуу
	Үхэр
	Хонь
	Ямаа
	Бүгд

	2017
	3868
	11390
	31274
	23243
	69775

	2018
	4228
	12393
	32373
	26716
	75710

	2019
	4511
	13155
	34814
	30751
	83231





ТАНИЛЦУУЛГА ХИЙСЭН:
НЯ-БО............................Б.БАЯРСАЙХАН

УТАС: 99963819


















Хүн амын тоо	
2017 он	2018 он	2019 он	2832	2872	2899	Column1	2017 он	2018 он	2019 он	Column2	2017 он	2018 он	2019 он	



Өрхийн тоо	
2017 он	2018 он	2019 он	815	840	823	Column1	2017 он	2018 он	2019 он	Column2	2017 он	2018 он	2019 он	




ТХН тариалалт,га	
2017	2018	2019	310.02999999999997	339.94	373.44	Column1	2017	2018	2019	Column2	2017	2018	2019	


тариалсан талбай га	
2015	2016	2017	2018	2019	173	298.05	274.43	303.64999999999998	337.51	 нэгжийн ургац цн	
2015	2016	2017	2018	2019	94	88.5	113	114	92	хураасан ургац тн	
2015	2016	2017	2018	2019	1626.7	2640.5	3105.3	3482.35	3102.8	


Нийт малаас цэвэр, эрлийз малын эзлэх хувь
Нийт малаас цэвэр, эрлийз малын эзлэх хувь	Нутгийн 	Цэвэр эрлийз	22849	4415	
АДУУ	
2016	2017	2018	2019	3766	3868	4228	4511	ҮХЭР	
2016	2017	2018	2019	10103	11390	12393	13155	ХОНЬ	
2016	2017	2018	2019	34569	31274	32373	34814	ЯМАА	
2016	2017	2018	2019	24463	23243	26716	30751	НИЙТ	
2016	2017	2018	2019	72901	69775	75710	83231	



Нийт малын тоо	
адуу	үхэр	хонь	ямаа	4511	13155	34814	30751	
	ТАНИЛЦУУЛГА	

